                                                   ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
1. Անհրաժեշտությունը.
     Որոշման ընդունումը պայմանավորված է Հայաստանի Հանրապետության արդարադատության նախարարության «Արմավիր» ՔԿ հիմնարկում կիսաբաց ուղղիչ հիմնարկի  պայմանների բարելավման անհրաժեշտությամբ:
            2.Ներկա իրավիճակը և խնդիրները.
ՀՀ ԱՆ Արմավիր քրեակատարողական հիմնարկում համաձայն ՀՀ արդարադատության նախարարի 2012 թվականի փետրվարի 28-ի թիվ 30-Ն հրամանով սահմանված է 1240 լրակազմ,  որից 83-ը՝ կիսաբաց:

13.08.2019 թվականի դրությամբ ՀՀ ԱՆ Արմավիր քրեկատարողական հիմնարկում կիսաբաց ուղղիչ հիմնարկի պայմաններում պատիժ են կրում 3 դատապարտյալ, որոնք ներգրավված են հիմնարկի տեխնիկատնտեսական սպասարկամ աշխատանքներում: Կիսաբաց ուղղիչ հիմնարկի պայմաններում պատիժ կրող դատապարտյալները պահվում են մեկ ընդհանուր կացարանում: Հիմնարկի շենքային պայմանների (նախագծման) առանձնահատկությամբ պայմանավորված՝ կիաբաց տիպում պահվող դատապարտյալների համար առանձնացված զբոսահրապարակ առկա չէ, վերջիններս զրկված են լինելու նաև ցերեկային ժամերին տեղաշարժվելու իրավունքից, այդ նպատակով տարածքի բացակայությամբ պայմանավորված: Հարկ է նշել, որ տվյալ շենքային պայմաններում, ելնելով թե օրենսդրական և թե անվտանգության նկատառումներից անհնար է իրականացնել 83 դատապարտյալի պատժի կրման բավարար պայամաններ, մասնավորապես.

ՀՀ քրեակատարողական օրենսգրքի 104 հոդվածի համաձայն.

1. Կիսաբաց ուղղիչ հիմնարկում դատապարտյալը պահվում է մինչև վեց մարդու համար նախատեսված բնակելի կացարանում:

2. Կիսաբաց ուղղիչ հիմնարկում դատապարտյալը կարող է տեղաշարժվել ցերեկային ժամերին՝ ուղղիչ հիմնարկի` այդ նպատակով նախատեսված տարածքի սահմաններում։

3. Կիսաբաց ուղղիչ հիմնարկում դատապարտյալին պահելու պայմանների առանձնահատկությունները սահմանվում են ուղղիչ հիմնարկների ներքին կանոնակարգով:
     ՀՀ կառավարության թիվ 1543-Ն որոշման (Ներքին կանոնակարգ) համաձայն .

Դատապարտյալների սննդի ընդունումը կազմակերպվում է օրվա կարգացուցակով սահմանված ժամերին` փակ և կիսափակ ուղղիչ հիմնարկներում` խցերում, իսկ կիսաբաց և բաց ուղղիչ հիմնարկներում` ճաշարաններում (կետ 57.):

Տեխնիկատնտեսական սպասարկման կամ այլ աշխատանքներում ներգրավված դատապարտյալները կալանավորվածներին պահելու վայրի կամ ուղղիչ հիմնարկի պետի թույլտվությամբ կարող են սնունդն ընդունել առանձին:

Կիսաբաց ուղղիչ հիմնարկում պատիժը կրող դատապարտյալի տեղաշարժն իրականացվում է ազատ` այդ նպատակով նախատեսված վայրերում, իսկ ուղղիչ հիմնարկի մյուս տարածքներում` վարչակազմի ներկայացուցչի կողմից պահանջվող եղանակով և թույլտվությամբ (կետ59. ):
Անհրաժեշտ վերակառուցման աշխատանքների արդյունքում հնարավոր կլինի ապահովել կիսաբաց ուղղիչ հիմնարկի օրենսդրությամբ նախատեսված պատշաճ պայմանների, բացի այդ այն կարող է նախադրայլ հանդիսանալ տվյալ տիպի ուղղիչ հիմնարկի լրակազմի ավելացման համար, հաշվի առնելով նաև մեկուսացվածության առավել ցածր աստիճան ունեցող ուղղիչ հիմնարկ տեղափոխելու օրենսդրական կարգավորումների պատշաճ իրականացումը:

Այս նպատակով ՔԿ ծառայությունը նախատեսում է ՀՀ կառավարության պահուստային ֆոնդից հատկացնել 2,600.0 հազար դրամը շինարարական աշխատանքների նախագծանախահաշվային փաստաթղթերի կազմման համար:

      3.Տվյալ բնագավառում իրականացվող քաղաքականությունը.
     Հաշվի առնելով իրավական ակտերի պահանջները և ՀՀ քրեակատարողական համակարգում իրականացվող բարեփոխումների գործընթացը` ՔԿ ծառայությունը նպատակահարմար է գտնում համապատասխան շինարարական լուծումների միջոցով՝ մասնակի վերանորոգման (վերակառուցման) աշխատանքների իրականացմամբ ապահովել կիսաբաց ուղղիչ հիմնարկի համար նախատեսված պահման պայմաններ:
2. Կարգավորման նպատակը և բնույթը.
  Այս որոշման ընդունումը թույլ կտա ՀՀ ԱՆ Արմավիր քրեակատարողական հիմնարկում համապատասխան շենքային պայամաններ՝ կացարաններ և օժանդակ շինություններ (ճաշարան, զբոսահրապարակ, ֆիզիկական ակտիվություն ցուցաբերելու և մարզվելու հնարավորություն) կառուցելով ապահովել ՀՀ արդարադատության նախարարի թիվ 30-Ն հրամանով սահմանաված կիսաբաց տիպի պայմաններում պատիժ կրող անձանց լրակազմի՝ 83 անձի պահման համար անհրաժեշտ պայմանները: 
Անհրաժեշտ վերակառուցման աշխատանքների արդյունքը կարող է նախադրյալ հանդիսանալ տվյալ տիպի ուղղիչ հիմնարկի լրակազմի ավելացման համար, հաշվի առնելով նաև մեկուսացվածության առավել ցածր աստիճան ունեցող ուղղիչ հիմնարկ տեղափոխելու օրենսդրական կարգավորումների պատշաճ իրականացումը:

Տ Ե Ղ Ե Կ Ա Ն Ք N 1
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության արդարադատության նախարարության քրեակատարողական ծառայությանը գումար հատկացնելու,  Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-ն որոշման մեջ փոփոխություններ եվ լրացումներ կատարելու մասին>> Հայաստանի Հանրապետության կառավարության որոշումն ընդունելու կապակցությամբ այլ իրավական ակտերի ընդունելու անհրաժեշտությունը բացակայում է։
Տ Ե Ղ Ե Կ Ա Ն Ք N 2

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ  ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

         <<Հայաստանի Հանրապետության արդարադատության նախարարության քրեակատարողական ծառայությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-ն որոշման մեջ փոփոխություններ եվ լրացումներ կատարելու մասին>> Հայաստանի Հանրապետության կառավարության որոշման նախագիծն ընդունելու կապակցությամբ Հայաստանի Հանրապետության պետական բյուջեում ծախսերի ավելացում չի նախատեսվում:
